
對白 ： 張生，今次約大家上遊艇傾咁秘密，大茶飯呀？ 
對白 ： Stephen，果然醒目！ 
對白 ： (貪心) 張生，今次又有咩好路數先？ 
對白 ： (奸笑) 許太真係心急，等埋陳老闆先………… 
對白 ： Sorry，頭先要講埋個電話！ 
對白 ： 唔緊要，陳老闆！嚟，唔好企係舺板吹風， 

入房坐低慢慢傾……… 
對白 ： 上次我哋夾埋抬貴支標俾 Stephen 贏，今次輪都輪到陳老闆啦！ 
對白 ： (奸 + 興奮) 咁俾面？多謝先！ 
對白 ： (奸笑) 多咩謝，圍標最緊要大家有共識，閂埋門，拆掂佢， 

啲街外錢想賺幾多都得啦！  
對白 ： (擔心) 但係，如果有其他人入標咁點呀？ 
對白 ： 唔駛驚，我地有自己人做內應，得㗎喇！ 

Stephen，今次你份標書寫明，一簽約就要俾 9 成錢！ 
對白 ： 好！咁就算我出價最平，都唔會揀我啦！ 
對白 ： (奸笑) 我就繼續出高價，許太你直情唔入標！ 
對白 ： 有咩着數先？ 
對白 ： 放心！我中咗標，實分判啲筍嘅合約益你哋！ 

你地識做，我一定識做啦！ 
對白 ： (奸笑) 乾杯！ 

 
對白 ： (回音聲效) 你地呢班奸商賺到盡，消費者就無晒選擇！ 

香港已經有《競爭條例》，競爭對手合謀圍標係犯法㗎！ 
「競爭事務委員會」會全力打擊圍標，維護公平競爭， 
保障大家嘅權益！ 

對白 ： (驚慌) 點會咁㗎！ 
對白 ： 圍標嘅最高罰款，係公司全年本地營業額嘅 10%，最高達 3 年， 

同時會被取消董事資格最多 5 年。觸犯競爭條例， 
除咗影響公司同個人聲譽、形象， 
仲可能會被受害人透過後續訴訟追討賠償！ 
打擊圍標 全城目標！ 
舉報熱線：3462 2118！ 

對白 ： 【打擊圍標 全城目標】，由競爭事務委員會贊助播出。  


